DEWAN BANDARAYA KUALA LUMPUR

KENYATAAN MEDIA

DBKL PERKEMAS GARIS PANDUAN PERMIT MELETAKKAN KERUSI DAN
MEJA DI LUAR PREMIS RESTORAN DAN KEDAI MAKAN

Dewan Bandaraya Kuala Lumpur (DBKL) memperkemas Garis Panduan Permit
Meletakkan Kerusi dan Meja di Luar Premis Restoran dan Kedai Makan (KEJA)
bagi memastikan penggunaan ruang di luar premis makanan dilaksanakan

secara teratur, selamat dan tidak menjejaskan kepentingan awam.

Permit KEJA merupakan mekanisme kawal selia yang membolehkan
pengusaha restoran dan kedai makan memohon kebenaran untuk
meletakkan kerusi dan meja di kawasan luar premis yang diluluskan oleh DBKL.
Pelaksanaan permit ini telah bermula sejak tahun 2017 kekal dilaksanakan

sehingga kini.

Berdasarkan rekod DBKL, sebanyak 124 permit telah diluluskan pada tahun
2023 iaitu permohonan baharu, pembaharuan dan rayuan. Jumlah kelulusan
meningkat kepada 160 permit pada tahun 2024 dan 247 permit pada tahun
2025.

Pada tahun 2026, prosedur kelulusan Permit KEJA telah diperkemas dan
dipermudah bagi memudahkan pengusaha restoran dan kedai makan
membuat permohonan serta meningkatkan ketelusan pelaksanaannya.
Proses kelulusan permohonan baharu kini dilaksanakan secara desentralisasi
melalui 11 Pejabat Cawangan DBKL di seluruh Kuala Lumpur, tertakluk kepada

kesesuaian ruang di luar premis masing-masing.

Sejak 3 Ogos 2026 hingga 13 September 2026, sebanyak 27 Permit KEJA telah
diluluskan di seluruh Kuala Lumpur dengan kutipan hasil  berjumlah
RM39,123.13.

Sefiap permohonan baharu diberikan kelulusan awal bagi tempoh enam
bulan bagi membolehkan DBKL menilai tahap pematuhan sebelum sebarang
pembaharuan dipertimbangkan. Antara syarat utama yang wajib dipatuhi
ialah memastikan laluan pejalan kaki sentfiasa bebas daripada halangan,
termasuk memastikan keselesaan dan pergerakan golongan Orang Kurang

Upaya (OKU) tidak terjejas.

Kerusi dan meja hanya dibenarkan di kawasan yang diluluskan dan tidak
dibenarkan menggunakan kemudahan tempat letak kereta sedia ada.
Pemegang permit bertanggungjowab memastikan aspek keselamatan,
kebersinan dan ketenteraman awam sentiasa terpelihara sepanjang tempoh

permit.

DBKL juga akan memperkenalkan stiker permit sebagai mekanisme untuk
memudahkan pengesanan permit dan tindakan penguatkuasaan, selaras
dengan pendekatan yang turut dilaksanakan oleh Pihak Berkuasa Tempatan
(PBT) lain.

Kadar permit ditetapkan sebanyak RM30.00 sebulan bagi setiap set kerusi dan
meja. Kadar ini merupakan sebahagian daripada mekanisme kawal selia
supaya penggunaan ruang di luar premis dibuat secara sah, terkawal dan

hanya di kawasan yang dibenarkan.

DBKL akan melakukan pemantauan secara berterusan bagi memastikan
kemudahan kepada pengusaha premis makanan tidak mengatasi hak dan
keselamatan pengguna ruang awam, khususnya pejalan kaki dan golongan

OKU. Penggunaan ruang awam tanpa kelulusan atau kegagalan mematuhi

syarat permit boleh dikenakan findakan penguatkuasaan mengikut

peruntukan undang-undang yang berkuat kuasa.

Melalui penambahbaikan garis panduan ini, DBKL komited memastikan
pelaksanaan Permit KEJA yang lebih telus, di samping mewujudkan
persekitaran perniagaan yang tersusun dan kondusif serta memastikan ruang

awam di Kuala Lumpur kekal selamat, selesa dan boleh digunakan bersama.

Unit Media

Jabatan Perancangan Korporat
Dewan Bandaraya Kuala Lumpur
15 September 2026

e-mel: akhbar@dbkl.gov.my

